
Mpwa kin kerepseli pohn pihk ni oaroahro. E kin
kerep weirseli pwoahr pohn pihko ah wasahn rokila.



Kupwur ahpw pihrdo pohn pihko. E inenen duhpek.
Kupwur ahpw tehkada me mpwa kihn kerepseli nan
pihko. E kin kohsang nan ehu pwoahr kolahng nan
ehu. Kupwur ahpw lemehda me ma e pahn ekis awih
e pahn lusukete kangala mpwa, pwe mpwa inenen
mas iou.



Mpwa ahpw pwarada oh kerekerepla nan pihko. E
sasairiki me Kupwur rokirokih oh miher powe. Kupwur

ahpw dikauih.

Mpwa luste sopohlong nan ehu pwoahr pitila. Kupwur
inenen pahtou oh pipihrla.

Mpwa pitila.



Mpwa pil pwarada oh kerekerepla ni keilen pihko. E
sasairiki me lapalahn ilok ieu kereniongehr en sawa
pohn pihko.

Ekis tikitik mwohn ah pahn sawa, mpwa luste tenge
nan ehu pwoabhr.

Mpwa pitila.



Mpwa ahpw pil pwarada oh kerepla pahn nih pwoat
nan pihko. E sasairiki me mwangas ieu kereniongehr

en pwopw.

Mwohnte mwangaso ah pwopw, mpwa luste tenge
nan ehu pwoahr.

Mpwa pil pitila.



Rahno Mpwa diar kahpwal tohto kahrehiong ah
inenen pwangada. Ahpw diarada pwoahr kalaimwun
ehu ih eri pwedilong loale rokila koammoal. Eri met e
wie rokirok koamkoamoal nan pwoahro nan pihko.

